Van den Raad en den Senaat van de Potchefstroomse Universiteit vir
Christelike Hoér Onderwijs, de zusterhogeschool van de V.U. in Zuid-
Afrika, werd het volgende schrijven ontvangen, waaruit men zien kan,
hoezeer daar de toekenning van een ere-docioraat aan Prof. van Rooy

wordt gewaardeerd

Aan die Kuratore en die Senaat van die Vrije Universiteit te Amsterdam

By die geleentheid van u dies natalis op 20 Oktober
1952 en by die geleentheid van die toekenning van
die doktorsgraad honoris causa aan die rektor van
die Potchefstroomse Universiteit vir Christelike Hoér
Onderwijs, wens die Raad en die Senaat van die
Potchefstroomse Universiteit vir Christelike Hoégr

-Onderwijs aan u onderstaande boodskap in geskrifie

oor te bring.

Die Raad en die Senaat van die Potchefstroomse
Universiteit wil langs hierdie weg die Kuratoreen
die Senaat van die Vrije Universiteit van harte ge-
lukwens met die voleindiging van nog ‘n werkjaar.
Ons in Potchefstroom beskou u in Amsterdam as
ons geestelike ouer broer. U beoefen die wetenskap
net soos ons, in die lig:van die geopenbaarde waar-
heid. U strewe soos ons ook, om deur die beoefening
van die wetenskap die naam van onse God groot
te maak. U verjaarsdag is vir ons ook 'n dag van
groot vreugde. Mag die Here ook van die wetenskap
u Inrigting nog tot in lengte van dae in krag laat
toeneem tot verheerliking van Sy naam!

By hierdie dies natalis van 1952 het u die bande met
ons nog inniger getrek. U het ons Inrigting gedenk
en vereer deur by die geleentheid aan die huidige
rektor van die Potchefstroomse Inrigting 'n ere-

H.J. R. du PLESSIS,

voorsitter van Raad

J. CHR. COETZEE,

ondervoorsitter van Senaat

doktoraat toe te ken. Die onderskeiding beskou ons
as 'n vererende gebaar ook aan ons Inrigting. Dat
u dit gedoen het so kort na ons selfstandigwording
as universiteit, stem ons tot groot blydskap en dank-
baarheid.

Mag die Potchefstroomse Universiteit vir Christe-
like Hoér Onderwijs in de beoefening van die weten-
skap u voorbeeld navolg!

Dat u aan prof. J. C. van Rooy in sy persoonlike
hoedanigheid die onderskeiding laat toekom, stem
ons ook tot blydskap en dankbaarheid. Afgesien van
die feit dat prof. Van Rooy nou juis ons rektor is,
weet ons dat hy die onderskeiding as persoon waardig
is. Prof. Van Rooy is reeds vir meer as ’n kwarteeu
een van die groot figure in ons Afrikaanse volkslewe.
Op die gebied van die Afrikaanse kultuurlewe is hy
die leidende gees. As voorsitter van die Federasie
van Afrikaanse Kultuurvereniginge kon hy die kroon
sit op sy lewenslange arbeid: om die Afrikaners kul-
tureel saam te snoer in een magtige verband tot eer
van die God van ons voorvaders. As volksleier, as
leier in die wetenskaplike wéreld, as nederige Chris-
ten, as beskeie en opregte persoon, sien ons nou in u
daad °n bekroning van prof. Van Rooy as die be-
liggaming van die tradisionele Afrikanerideaal.
Met opregte groete, namens Raad en Senaat,

S. du TOIT,

registrateur van universiteit

(] Ook ditmaal kunnen wij tot onze blijdschap weer een aanvulling
N I e u we Ie d e n geven op de ledenlijst. Bijzondere dank aan hen, die door hun
tussenkomst tot deze uitbreiding de stoot gaven. Met belang-

stelling wachten wij het resultaat van de komende weken.

